
KPPP.nr. 1912/23

GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqgtari Arbér Rexha, né céshtjen pérmbarimore té kreditorit Lulishtja
“Agonisi”, me numér unik identifikues 811307083 dhe seli né Rrugén Pejé - Decan, kundér
debitorit TDM — Global L.L.C., me numér unik identifikues 811581116 dhe seli né Prishtiné, té
cilin sipas autorizimit e pérfagéson Valon Basha, avokat nga Prishtina, duke vendosur lidhur me
prapésimin e debitorit té ushtruar kundér Urdhrit Pérmbarimor P.nr. 250/23, i lejuar me daté
18.10.2023, nga Pérmbaruesi Privat Jeton Krasnigi, me seli né Pejé, jashté seancés, me daté
20.05.2024, merr kété:

AKTVENDIM

l. REFUZOHET né térési si i pa bazuar prapésimi i debitorit TDM — Global L.L.C., me
numér unik identifikues 811581116 dhe seli né Prishting, ushtruar ndaj Urdhrit
Pérmbarimor P.nr. 250/23, i lejuar me daté 18.10.2023, nga Pérmbaruesi Privat Jeton

Krasniqi.

Il. Urdhri Pérmbarimor P.nr. 250/23, i lejuar me daté 18.10.2023, nga Pérmbaruesi Privat
Jeton Krasnigi, MBETET NE FUQI.

Arsyetim

Pérmbaruesi Privat, duke vepruar sipas propozimit té kreditorit, mbi bazén e dokumentit té
besueshém — Faturés nr. 21-08-1/23, e datés 21.08.2023, ka lejuar Urdhrin Pérmbarimor P.nr.
250/23, té datés 18.10.2023, me té cilin éshté urdhéruar debitori gé kreditorit t’ia paguaj borxhin
né shumé prej EUR 3,891.00, me kamaté ligjore prej 8% sipas LMD-sé&, si dhe shpenzimet e

procedurés pérmbarimore.

Debitori, pérmes pérfagésuesit té autorizuar brenda afatit ligjor ka ushtruar prapésim me té cilin
e ka kundérshtuar urdhrin pérmbarimor, me arsyetimin se urdhri pérmbarimor éshté lejuar né
bazé té dokumentit té besueshém — faturés e cila pérmban njé nénshkrim té pa lexueshém dhe pa
ndonjé emér té personit i cili ka nénshkruar, realisht e njéjta nuk éshté e pranuar nga debitori dhe
nuk éshté vulosur nga i njéjti. Me tej, ka theksuar se fatura nuk i pérmban as elementet e
domosdoshme pér t’u konsideruar si dokument i besueshém pasi q€ nuk figuron data kur e njejta
éshté béré e arritshme pér apgesé. Ndérsa i ka propozuar gjykatés gé té aprovojé prapésimin e
debitorit si té bazuar, ndérsa urdhri pérmbarimor té shfugizohet.

Kreditori, né pérgjigje né prapésim e ka kundérshtuar prapésimin e debitorit me arsyetimin se
fatura né bazé té sé cilés éshté lejuar urdhri pérmbarimor éshté e nénshkruar dhe né té njéjtén
éshté i pércaktuar afati i pérmbushjes sé detyrimit. | ka propozuar gjykatés qé té refuzojé
prapésimin e debitorit, ndérsa urdhri pérmbarimor té mbetet né fuqi.

Gjykata pas shqyrtimit té pretendimeve té debitorit té paragitura né prapésim, pretendimeve té
kreditorit té paragitura né pérgjigjen né prapésim, si dhe pas shqyrtimit dhe vlerésimit té provave
gé gjenden né shkresat e I1éndés, duke iu referuar dispozitave té nenit 69 dhe 71 té Ligji Nr. 04/L-
139 pér Procedurén Pérmbarimore, (tutje: “LPP ) gjeti se prapésimi i debitorit éshté i pabazuar

dhe vendosi sikurse né dispozitiv té kétij aktvendimi, pér kéto arsye:

Sipas nenit 29, paragrafi 1 i LPP-s&, “Pérmbarimi me géllim té realizimit té kérkesés né té holla
caktohet edhe né bazé té dokumentit t& besueshém”, ndérsa pika 1.3 e té njéjtit nen pércakton
faturén si dokument i besueshém sipas té cilés mund té caktohet pérmbarimi pér realizimin e
kérkesés né té holla. Tutje, me paragrafin 3 té t€ nj&jtit nen parashihet se: “Dokumenti i
besueshém éshté i pérshtatshém pér pérmbarim po ge se né té éshté treguar kreditori dhe
debitori, si dhe objekti, lloji, shuma dhe koha e pérmbushjes sé detyrimit monetar”. N¢ ané tjetér,
sipas nenit 37 té LPP-sé: “Kur propozimi pér pérmbarim paragitet né bazé té dokumentit té
besueshém, mjafion qé propozimit t’i bashkéngjitet dokumenti i tillé origjinal apo kopja e tij e

vértetuar sipas ligjit”.

Gjykata vleréson se pérmbaruesi privat ka lejuar urdhrin pérmbarimor mbi bazén e dokumentit
té besueshém, pérkatésisht Faturés nr. 21-08-1/23, e datés 21.08.2023, faturé kjo e cila i pérmban
té gjitha tiparet e dokumentit té besueshém si¢ kérkohet me nenin 29, paragrafi 3 té LPP-s&, pér
arsye se né faturé jané treguar palét, pérkatésisht kreditori dhe debitori, jané emértuar mallrat me

té cilat éshté shérbyer debitori, &shté pércaktuar shuma e cila éshté detyrim pér pérmbushje nga

ana e debitorit si dhe koha e pérmbushjes sé kétij detyrimi. Rrjedhimisht, gjykata vleréson se né
rastin konkret fatura mbi bazén e sé cilés éshté lejuar urdhri pérmbarimor, i plotéson kushtet né
kuptim té nenit 37 té LPP-sé&, pér zbatimin e pérmbarimit né bazé té dokumentit té besueshém,
pasi gé e njéjta i éshté bashkangjitur propozimit pér pérmbarim né origjinal.

Gjykata ka vlerésuar pretendimet e debitorit se fatura objekt pérmbarimi nuk éshté pranuar nga
debitori, mirépo té njejtat i gjeti si t€ pabazuara pér arsye se fatura rezulton té jeté léshuar me
rregull nga ana e kreditorit, ndérsa éshté pranuar dhe nénshkruar nga debitori i cili, bazuar né
shkresa té 1éndés, ka béré edhe pageseé té pjesshme né emér té késaj fature. Rrjedhimisht, rezulton
se debitori ka gené i njoftuar me pérmbajtjen dhe lartésiné e detyrimit gé buron nga fatura objekt

pérmbarimi.

Gjykata ka vlerésuar edhe pretendimet e tjera té paragitura né prapésim, mirépo gjeti se té njetjat
nuk paragesin bazé pér anulimin e urdhrit pérmbarimor né kuptim té nenit 71 té LPP-sé&, ndérsa

né mbéshtetje té nenit 73 té LPP-sé, lidhur me prapésimin e debitorit ka vendosur jashté seancés

gjyqésore.

Nga sa mé sipér, bazuar né nenin 73, paragrafi 3 té¢ LPP-sé, nenin 13, paragrafi 1, pika 1.2, dhe
Ligjit nr. 08/L-015 pér Gjykatén Komerciale, u vendos si né dispozitiv té kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr. 1912/23, daté 20.05.2024

Gjyqtari
Arbér Rexha

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé Dyté&, né Gjykatén

Komerciale té Kosovés, pérmes Dhomave té Shkallés sé Paré té késaj Gjykate.

